跳转到内容

	
		
			
				

	
	

主菜单
	
	


				
		

	
	主菜单

	移至侧栏
	隐藏



	

	
		导航
	

	
		
			首页
	随机作品
	随机作者
	随机原本
	所有页面


		
	




	
	

	
		编者
	

	
		
			社群首页
	写字间
	最近更改


		
	





	
		帮助
	

	
		
			帮助
	关于维基文库
	联系我们
	方针与指引
	资助


		
	







				


	




		
			

	[image: ]
	
		[image: Wikisource]
	


		

		
			

	

搜索
	
	
		
			
				
					
						
						
					

					
				

				搜索
			

		

	




			
	
	

	
		
		

		
	




	

	
		
		

		
	




	
		
		
	
	

	
		
		

		
	




	

	
		
			创建账号

	登录



		
	




	

	

	
	

个人工具
	
	


		

	
		
			 创建账号
	 登录


		
	





	
		未登录编辑者的页面 了解详情
	

	
		
			贡献
	讨论


		
	




	
	






		

	



	
		
			


		

		
			
		
			
				
				
				

		
		

	



		
			
				
					Page:四庫禁燬書叢刊 史部 第01冊.pdf/108

							

	
	

添加语言
	
	

		
			
			

			

		


	




				
					
						
							
								

	
		
			上一页
	下一页
	页面
	讨论
	图像
	索引


		
	




								

	
	繁體
	
	


					

	
		
		

		
	




				
	




							
						

						
							
								

	
		
			阅读
	编辑
	查看历史


		
	




							
				
							
								

	
	工具
	
	


									
						

	
	工具

	移至侧栏
	隐藏



	

	
		操作
	

	
		
			阅读
	编辑
	查看历史


		
	





	
		常规
	

	
		
			链入页面
	相关更改
	上传文件
	特殊页面
	固定链接
	页面信息
	引用本页
	获取短URL
	下载二维码


		
	





	
		打印/导出
	

	
		
			可打印版
	下载为EPUB
	下载为MOBI
	下载为PDF
	其他格式


		
	







									

				
	




							
						

					

				

				
					
						
							
				
							

		
						
						
					

				

				
					
							
		


						維基文庫，自由的圖書館

					

					


					
					
					此页尚未校对




不能盡也爾等爲我輔相當體朕懷不可使有一夫之不

獲也

二月以外夷山川附祭于各省山川之次○御製資治通

訓成書凡十四章其一君道章凡十有八事其次臣道章

凡十有七事及其次曰民用士用工用商用等十一章皆

申戒士庶之意詔刊行之○命刑部尙書劉惟謙申明馬

政諭之曰馬政國之所重近命設太僕寺俾畿甸之民養

馬恐所司牧養失宜或擾害養馬之民皆當吿戒之昔漢

初一馬值百金天子不能及均駟及武帝時衆庶街巷有

馬阡陌成羣遂能北伐彊胡威服戎狄唐初纔得隋馬三

千及張萬福爲太僕至七十餘萬此非官得其人馬政修

舉故耶爾其爲朕申明馬政嚴督有司盡心芻牧務底蕃

息有不如令者卽罪之

三月命御史臺選國子生分敎北方諭之曰致治在乎善

俗善俗本乎敎化敎化行雖閭閻可使爲君子敎化廢雖

中材或墜爲小人近北方喪亂之餘人鮮知學欲求多聞

之士甚不易得今太學諸生中年長學優者卿宜選取俾

往北方各郡分敎庶使人知務學人材可興于是選國子

生林伯雲等三百六十六人給廩食賜衣服而遣之○時

上以爲天下旣已安輯而化民善俗之道猶有未備乃下

--

詔郡縣凡閭里皆啟塾立師守令以時程督之于是雖窮

鄉僻壤莫不有學

　〈臣建日天生蒸民立之司牧惟敎與養二者爲急比事以觀自三代而降敎養兼備有如我　聖祖者乎〉

詔造大明寶鈔時廣開錢局民閒皆毀銅器輸官鼓鑄甚

勞奸民復盜鑄　上以宋有交會法元時亦嘗造交鈔及

中統至元寶鈔易于流轉可以去鼓鑄之害遂詔中書省

造之○命有司立張廵許遠廟于歸德州歲時致祭○洪

武正韻成　上以江左舊韻多失正音命學士樂韶鳳與

諸廷臣以中原雅音校正之○申戒有司給由赴京必書

農桑學校之績有不如制者罪之○德慶侯廖永忠坐累

卒

　〈按功臣本傳曰永忠以豪傑茂輿之才虎視鷹楊之勇濟之以計謀宏遠之略而成此光大奇偉之勛觀其殱〉

　〈友諒於鄱陽縶士誠於吳會服國珍而擒友定靖兩廣而縛胡昇降王破國於指顧之閒斬將搴旗于談笑之〉

　〈頃收聲定價豈直開國之元勛難千古之名將不是過也永忠論功當封公　太祖謂其使所善儒生窺朕意〉

　〈止封爲侯而終復獲譴以没豈其所以居功者未盡善與〉

四月誠意伯劉基卒初　上欲相胡惟庸基謂不可旣而

上竟相之基大慼曰其如蒼生何因憂憤舊疾愈增時惟

庸潜畜奸謀深惡基乃遣醫來視疾飲其藥二服有物積

腹中如卷石基以白　上　上亦未之省也自是疾遂篤

上御製文一通遣使送基還家僅一月而卒年六十五基

